
				এই পাতাটির মুদ্রণ সংশোধন করা প্রয়োজন। 
* ভ্ৰান্তি-বিজয় ৷
তিনি সিংহাসনে অধিৰূঢ় হইয়াই অশ্বমেধ নামক মহাযজ্ঞেয় অনুষ্ঠান করেন । দ্রৌপদী ব্যতীত পঞ্চ পাণ্ডবের অন্যান্য পত্নী ছিলেন । দ্রৌপদীর গৰ্ত্তে যুধিষ্ঠিরের প্রতিবিন্ধ্য, ভীমের সুতসোম, অৰ্জ্জুনের শ্রুতকৰ্ম্ম, নকুলের শািন্তানীক এবং সহদেবের শ্রতসেন নামে পুত্র জন্মগ্রহণ করিয়াছিলেন। এতদ্ভিন্ন সুভদ্রার গৰ্ত্তে অৰ্জ্জুনের বীরকুমার অভিমনু্য জন্ম গ্ৰহণ করেন। নাগকন্যা ও মণিপুর রাজ কন্যার গৰ্ত্তে অৰ্জ্জুনের স্ট্ররসে যে সকল পুত্র জন্মোন, তাহারা মাতামহ আশ্রমে লালিত পালিত হন ; তাহারা এই ভারত যুদ্ধে নিহত হন নাই। ভীমসেনের ঔরসে হিড়িম্বার গৰ্ত্তে মহাবীর ঘটোৎকচ, অৰ্জ্জুনের বীরকুমার অভিমনু্য এই ভারত যুদ্ধে নিহত হইয়াছিলেন । যুদ্ধের শেষ দিনে যে কয়জন পাণ্ডবপক্ষে “জীবিত ছিলেন, নিশীথ রাত্ৰে নিদ্রিত অবস্থায় শিবির মধ্যে মহাপাপ অশ্বখামা তাহাদিগকে হনন করিয়াছিলেন। তৎসঙ্গে পঞ্চপাণ্ডব ভ্ৰমে দ্রৌপদীর গৰ্ত্তাজাত সন্তানগণ হত হইয়াছিলেন।
অনন্তর কালক্রমে ধৃতরাষ্ট্র, গান্ধারী, কুন্তী, বিদুর প্রভৃতি গুরুজন কাল প্ৰাপ্ত হইলে এবং যদুবংশ ধবংশের পর প্ৰিয় সুহৃৎ শ্ৰীকৃষ্ণ বলরাম প্রভৃতি বন্ধুগণ দেহ ত্যাগ করিলে, দায়াদ-বন্ধু-বান্ধব-বধ-জনিত শোকসস্তপ্ত-চিত্ত মহারাজ যুধিষ্ঠির নিঃসার নিবীর সংসারভোগে বীতস্পৃহ তষ্টয়া তৃতীয় সহোদর অৰ্জ্জুনের পৌত্র অভিমনু-কুমার পরীক্ষিৎকে হস্তিনার সিংহাসনে স্থাপিত করিয়া ১২৬ বৎসর বয়ঃক্রম কালে হিমালয় প্রদেশে দারানুজগণ সমভিব্যাহারে মহাপ্ৰস্থান করিয়াছিলেন ; আর প্ৰত্যাবৰ্ত্তন করেন নাই। কলির ৭৭৯ বৎসর গতে ২৪০০ শকাব্দ পূর্বে, ২২৬৫ সংবৎ পূর্বে এবং ২৩২২ খৃষ্টাব্দ পূৰ্ব্বে ধৰ্ম্মরাজ যুধিষ্টিরের মহাপ্ৰস্থান সংঘটিত হয়। --মাৰ্য্যদর্শন, দশম খণ্ড ।
সৰ্ব্ব প্ৰথমে বরাহ মিহিরের গ্রন্থে আমরা যুধিষ্ঠিরের কাল সম্বন্ধে এইরূপ উপদেশ পাই- *

